
21 февраль – Халыҡ-ара туған телдәр көнө. 

    21 февраль бөтә илдәрҙә лә Халыҡ-ара туған тел көнө билдәләнә. Был дата 

ЮНЕСКО ойошмаһының 1999 йылғы ултырышында ҡабул ителә һәм 2000 

йылдан алып билдәләнә. Хәҙерге заманда Ер шарында 6 меңдән ашыу тел 

бар. ЮНЕСКО Халыҡ-ара ойошмаһы тарафынан үткәрелгән тикшеренеүҙәр 

буйынса ошо телдәрҙең 40%-на яҡын арала юғалыу янай.  Был исемлектә 

башҡорт теле лә бар. 

    Тел халыҡтың матди һәм рухи байлығына асҡыс, тарихи үткән менән 

киләсәкте бәйләр күпер. “Теле барҙың – иле бар”-ти был турала башҡорт 

халыҡ мәҡәле. Шуға күрә телде һаҡлау, киләсәк быуынға еткереү бурысы һәр 

кемдең иңенә берҙәй тигеҙ һалынған. Һәр кеше киләсәк быуынға үҙенең туған 

телен, халҡының йолаларын, ғөрөф-ғәҙәттәрен, халыҡ ижадын тапшырырға 

тейеш. 

   21 февраль – һәр халыҡтың үҙ телен ҙурлау көнө. Бөгөлсән мәктәбендә лә 

ошо уңайҙан күп төрлө саралар уҙғарылды: туған телдәргә арналған дәрестәр, 

викториналар, шиғри флешмоб, башҡорт һәм рус телдәрендә диктант яҙыу. 

 



 

 



 

 



 

 



 

 



 

 


